
Հիմք ընդունելով Հայաստանի Հանրապետության քաղաքացիական օրենսգրքի 605-րդ հոդվածի և <<Պետական կառավարչական հիմնարկների մասին>> Հայաստանի Հանրապետության օրենքի 4-րդ հոդվածի դրույթները՝ Հայաստանի Հանրապետության կառավարությունը որոշում  է.
1. Հաստատել հանրակրթական ծրագրեր իրականացնող ոչ պետական կազմակերպություններին Հայաստանի Հանրապետության պետական սեփականություն հանդիսացող անշարժ գույք նվիրաբերելու կարգը` համաձայն հավելվածի:

2. Սահմանել, որ Հայաստանի Հանրապետության պետական սեփականություն հանդիսացող անշարժ գույքը հանրակրթական ծրագրեր իրականացնող ոչ պետական կազմակերպություններին նվիրաբերելու մասին պայմանագրերը Հայաստանի Հանրապետության անունից կնքում է Հայաստանի Հանրապետության կառավարությանն առընթեր պետական գույքի կառավարման վարչությունը:

3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀՀ ԿԱ պետական գույքի կառավարման վարչության պետ Արման Սահակյան

Հավելված
ՀՀ կառավարության 2013 թվականի 
…………………… «……» -ի N …. -Ն որոշման
Կ Ա Ր Գ

I. ԸՆԴՀԱՆՈՒՐ ԴՐՈՒՅԹՆԵՐ

1. Սույն կարգով կարգավորվում են պետական կառավարչական հիմնարկներին և պետական ոչ առևտրային կազմակերպություններին (այսուհետ՝ պետական կազմակերպություն) ամրացված անշարժ գույքը հանրակրթական ծրագրեր իրականացնող ոչ պետական կազմակերպություններին (այսուհետ՝ ոչ պետական կազմակերպություն) նվիրաբերելու հետ կապված հարաբերությունները:

2. Հայաստանի Հանրապետության պետական սեփականություն հանդիսացող անշարժ գույքը (այսուհետ՝ անշարժ գույք) նվիրաբերվում է միայն հանրակրթական ծրագիր (կամ ծրագրեր) իրականացնող ոչ պետական կազմակերպություններին` պետական աջակցության միջոցով մատուցվող կրթական ծառայությունների որակի բարձրացմանը նպաստելու նպատակով: 

3. Անշարժ գույքը ոչ պետական կազմակերպություններին նվիրաբերվում է պայմանով, որ տվյալ գույքն օգտագործվելու է միայն հանրակրթական նպատակներով:
4. Պետական կազմակերպություններին Հայաստանի Հանրապետության օրենսդրությամբ սահմանված կարգով անհատույց օգտագործման իրավունքով ամրացված անշարժ գույքը ոչ պետական կազմակերպություններին նվիրաբերվում է Հայաստանի Հանրապետության կառավարության որոշման հիման վրա: 

5. Նախքան ոչ պետական կազմակերպություններին պետական սեփականություն հանդիսացող անշարժ գույք նվիրաբերելու մասին Հայաստանի Հանրապետության կառավարության որոշման ընդունումը նվիրաբերվող անշարժ գույքը պարտադիր կարգով ենթակա է գնահատման՝ Հայաստանի Հանրապետության կառավարության 1998 թվականի մարտի 27-ի N 209 որոշմամբ սահմանված կարգով:

II. ԱՆՇԱՐԺ ԳՈՒՅՔԻ ՆՎԻՐԱԲԵՐՈՒԹՅԱՆ ԳՈՐԾԸՆԹԱՑԸ ԵՎ 

ՈՉ ՊԵՏԱԿԱՆ ԿԱԶՄԱԿԵՐՊՈՒԹՅՈՒՆՆԵՐԻՆ 

ՆԵՐԿԱՅԱՑՎՈՂ ՉԱՓԱՆԻՇՆԵՐԸ 

6. Նվիրաբերությամբ անշարժ գույք ստանալու համար ոչ պետական կազմակերպությունը հայտով դիմում է Հայաստանի Հանրապետության կառավարությանն առընթեր պետական գույքի կառավարման վարչություն (այսուհետ՝ վարչություն)՝ ներկայացնելով՝

1) նվիրաբերություն ստանալու համար նախատեսված անշարժ գույքի մասին տեղեկությունները (գտնվելու վայրը, պատկանելիությունը, մակերեսը, նպատակային և գործառնական նշանակությունը, ավարտվածության աստիճանը, վնասվածության աստիճանը), 

2) սույն կարգի 7-րդ և (կամ) 8-րդ կետով սահմանված չափանիշներին համապատասխանելու վերաբերյալ փաստաթղթերը, 

3) հանրակրթական ոլորտում իրականացվելիք ներդրումային ծրագիրը (այսուհետ՝ ներդրումային ծրագիր): 

7. Նվիրաբերությամբ անշարժ գույք ստանալու համար հավակնող ոչ պետական կազմակերպությունը պետք է բավարարի հետևյալ չափանիշներին` 

1) հանրակրթական ոլորտում ունենա առնվազն 10 տարվա գործունեության փորձ, 

2) շրջանավարտների միասնական ավարտական քննությունների ցուցանիշները միասնական քննությունների անցկացման վերջին հինգ տարիների ընթացքում պետք է առնվազն հավասար լինեն հանրապետական միջին ցուցանիշներին, 

3) ոչ պետական կազմակերպության վերջին հինգ տարիների ներքին և արտաքին գնահատման ցուցանիշները պետք է առնվազն հավասար լինեն հանրապետական միջին ցուցանիշին, 

4) <<Գիտելիքների գնահատման և թեստավորման կենտրոն>> պետական ոչ առևտրային կազմակերպության կողմից անցկացված ընթացիկ առարկայական ստուգարք-քննությունների արդյունքներով ոչ պետական կազմակերպության հանրակրթական ուսումնական հաստատության սովորողների միջին գնահատականները պետք է վերջին հինգ տարիների ընթացքում առնվազն հավասար լինեն հանրապետական միջին ցուցանիշներին, 

5) ոչ պետական կազմակերպության մանկավարժական-մեթոդական նորարարական գործունեությունը (այդ թվում` տեղեկատվական տեխնոլոգիաները կրթական գործընթացում արդյունավետորեն կիրառելու, դասագրքեր, ուսումնական ձեռնարկներ հեղինակելու մասով) պետք է ճանաչված և արժևորված լինի կրթության ոլորտի պետական կառավարման լիազորված մարմնի կողմից` համաձայն Հայաստանի Հանրապետության կառավարության 2010 թվականի սեպտեմբերի 3-ի N 1334-Ն որոշմամբ հաստատված կարգի:

8. Անկախ սույն կարգի 7-րդ կետով սահմանված չափանիշներից, անշարժ գույք կարող է նվիրաբերվել նաև միջազգային բակալավրիատի դպրոցների համակարգում ընդգրկված կամ այդ համակարգում ընդգրկվելու գործընթացի 2-րդ փուլում գտնվող ոչ պետական կազմակերպություններին: 

9. Ոչ պետական կազմակերպության կողմից հանրակրթական ոլորտում իրականացվող ներդրումային ծրագիրը պետք է ներառի՝ 

1) ծրագրի տևողությունը, շահառուները (դրանց խմբերը), ակնկալվող չափելի արդյունքները (քանակական արտահայտությամբ), 

2) կապիտալ ներդրումների չափը՝ ըստ տարիների,

3) աշխատողների մասնագիտական կարողությունների կատարելագործմանն ուղղված ներդրումների նկարագրությունը և չափը՝ ըստ տարիների, 

4) սոցիալապես անապահով ընտանիքների երեխաների և օժտված երեխաների կրթության հովանավորմանն ուղղված ներդրումների նկարագրությունը և չափը` ըստ տարիների, 

5) հանրակրթության ոլորտում նորարարական կամ ուսումնատեխնիկական բազայի արդիականացման աշխատանքների ուղղությամբ կատարվող ներդրումների նկարագրությունը և չափը՝ ըստ տարիների:

10. Վարչությունը Հայաստանի Հանրապետության կրթության և գիտության նախարարության հետ համատեղ, հայտ ներկայացնելու օրվան հաջորդող 20 աշխատանքային օրվա ընթացքում, ստուգում է ոչ պետական կազմակերպության կողմից նվիրաբերությամբ անշարժ գույք ստանալու նպատակով ներկայացված հայտում ներառված փաստաթղթերի համապատասխանությունը սույն կարգի 7-ից 9-րդ կետերով նախատեսված չափանիշներին և ներդրումային ծրագրի պահանջներին՝ անհրաժեշտության դեպքում ապահովելով համապատասխան իրավասու մարմինների մասնագիտական եզրակացությունները: 

11. Ոչ պետական կազմակերպության կողմից նվիրաբերությամբ անշարժ գույք ստանալու համար ներկայացրած հայտի` սույն կարգով սահմանված պահանջներին համապատասխանության մասին որոշում ընդունելուց հետո երկամսյա ժամկետում վարչությունը՝

1) այն դեպքում, եթե անշարժ գույքն ամրացված է այլ պետական կազմակերպությանը առաջարկություն է ներկայացնում Հայաստանի Հանրապետության կառավարություն՝ տվյալ անշարժ գույքը վարչությանն ամրացնելու մասին՝ ոչ պետական կազմակերպությանը այն նվիրաբերելու նպատակով, 

2) այն դեպքում, եթե անշարժ գույքն ամրացված է վարչությանը Հայաստանի Հանրապետության կառավարություն է ներկայացնում անշարժ գույքը ոչ պետական կազմակերպությանը նվիրաբերելու մասին Հայաստանի Հանրապետության կառավարության որոշման նախագիծը:

12. Ոչ պետական կազմակերպությանն անշարժ գույք նվիրաբերելու մասին Հայաստանի Հանրապետության կառավարության որոշումը ներառում է՝

1) նվիրաբերվող անշարժ գույքի նկարագիրը (գտնվելու վայրը, մակերեսը, գնահատված արժեքը), 

2) նվիրաբերություն ընդունող ոչ պետական կազմակերպության անվանումը, գտնվելու վայրը, 

3) նվիրաբերվող անշարժ գույքի օգտագործման նպատակը և ներդրումային ծրագրի հիմնական ցուցանիշները, 

4) նվիրաբերության պայմանը,

5) այլ դրույթներ: 

13. Հայաստանի Հանրապետության կառավարությունը կարող է մերժել կամ թույլատրել անշարժ գույքի նվիրաբերությունը ոչ պետական կազմակերպություններին` հաշվի առնելով նաև կրթության ոլորտում իրականացվող քաղաքականությունը և առաջնահերթությունները:

III. ՆՎԻՐԱԲԵՐՈՒԹՅԱՆ ՊԱՅՄԱՆԱԳՐԻ ՀԻՄՔՈՎ ՆԵՐԿԱՅԱՑՎՈՂ 

ՀԱՇՎԵՏՎՈՒԹՅԱՆ ՁԵՎԸ, ԲՈՎԱՆԴԱԿՈՒԹՅՈՒՆԸ, ԺԱՄԿԵՏՆԵՐԸ, 

ՈՉ ՊԵՏԱԿԱՆ ԿԱԶՄԱԿԵՐՊՈՒԹՅԱՆ ԿՈՂՄԻՑ ԻՐԱԿԱՆԱՑՎՈՂ ՆԵՐԴՐՈՒՄԱՅԻՆ ԾՐԱԳՐԻ ՄՈՆԻՏՈՐԻՆԳԸ ԵՎ ՀԱՇՎԵՏՎՈՒԹՅԱՆ ԳՆԱՀԱՏՄԱՆ ԿԱՐԳԸ 

14. Ներդրումային ծրագիրն անշարժ գույքի նվիրաբերության պայմանագրի անբաժանելի մասն է: 

15. Նվիրաբերությամբ անշարժ գույք ստացած ոչ պետական կազմակերպությունը վարչություն է ներկայացնում ներդրումային ծրագրի իրականացման մասին ընթացիկ հաշվետվությունը (այսուհետ՝ հաշվետվություն): 

16. Հաշվետվությունը կազմվում է յուրաքանչյուր ուսումնական տարվա համար և ներառում է նախորդ տարվա սեպտեմբերի 1-ից հաջորդ տարվա օգոստոսի 31-ը ընկած ժամանակահատվածը:

17. Հաշվետվությունը վարչություն է ներկայացվում ներդրումային ծրագրի յուրաքանչյուր տարվա կտրվածքով մինչև հաջորդ տարվա հոկտեմբերի 1-ը և պետք է ներառի՝

1) ծրագրի շահառուների (դրանց խմբերի) թիվը, ներդրումային ծրագրով նախատեսված քանակական արդյունքները, 

2) իրականացված կապիտալ ներդրումների մեծությունը և դրանք հավաստող ֆինանսական հաշվետվությունները, 

3) աշխատողների մասնագիտական կարողությունների կատարելագործմանն ուղղված ներդրումների մեծությունը և դրանք հավաստող փաստաթղթերը, 

4) սոցիալապես անապահով ընտանիքների երեխաների և օժտված երեխաների կրթության հովանավորմանն ուղղված ներդրումների նկարագրությունը, չափը, կատարված աշխատանքների փաստաթղթային հիմնավորումը, 

5) հանրակրթության ոլորտում նորարարական կամ ուսումնատեխնիկական բազայի արդիականացման աշխատանքների ուղղությամբ կատարված ներդրումների նկարագրությունը, կատարված աշխատանքների փաստաթղթային հիմնավորումը: 

18. Հաշվետվությունը ստանալուց հետո մեկ ամսյա ժամկետում վարչությունը Հայաստանի Հանրապետության կրթության և գիտության նախարարության հետ համատեղ իրականացնում է ներդրումային ծրագրի ընթացքի գնահատումը: 

19. Ներդրումային ծրագրի ընթացիկ գնահատումն իրականացվում է ներդրումային ծրագրով սահմանված բոլոր բաղադրիչների գնահատման միջոցով, հետևյալ բանաձևով՝ 

( Բ1 x Կ1 + Բ2 x Կ2  ...  + Բn x Կn) ≤ 100

որտեղ`

Բ1 ... Բn – ը՝ ներդրումային ծրագրով սահմանված յուրաքանչյուր բաղադրիչին տրված գնահատականն է, որը կարող է լինել 0-ից 100-ը ընկած միջակայքում, 

Կ1 ... Կn – ը՝ ներդրումային ծրագրով սահմանված յուրաքանչյուր բաղադրիչի գնահատման կշռային գործակիցն է, որը սահմանվում է 0-ից 1-ը ընկած միջակայքում, իսկ բոլոր կշռային գործակիցների հանրագումարը հավասար է 1-ի: 

20. Ներդրումային ծրագրի ընթացիկ գնահատականը համարվում է դրական, եթե բոլոր բաղադրիչների գնահատման հանրագումարը 75-ից ավելի է, իսկ հակառակ դեպքում այն գնահատվում է բացասական:

21. Ներդրումային ծրագրի ընթացքի մոնիտորինգ իրականացնելու նպատակով վարչությունն, առանց նախազգուշացման, կարող է այցելություններ կազմակերպել անշարժ գույքի նվիրաբերությունն ընդունած ոչ պետական կազմակերպություն, իսկ կազմակերպությունը պետք է տրամադրի բոլոր այն փաստաթղթերը, որոնք անհրաժեշտ են մոնիտորինգի իրականացման համար: 

22. Վարչության կողմից իրականացվող ներդրումային ծրագրի ընթացքի մոնիտորինգը չի կարող դուրս գալ անշարժ գույքի նվիրաբերության պայմանագրով նախատեսված պայմանագրային պարտավորությունների իրականացման նկատմամբ հսկողության շրջանակից: 

23. Ներդրումային ծրագրի մոնիտորինգի ընթացքում ուսումնասիրվում են սույն կարգի 9-րդ կետում նշված ներդրումային ծրագրի բոլոր էական պայմանները և դրանք հավաստող փաստաթղթերը: 

24. Ներդրումային ծրագրի ընթացքի մոնիտորինգի արդյունքների մասին կազմված արձանագրությունը ստորագրվում է վարչության ներկայացուցիչների և  ոչ պետական կազմակերպության գործադիր մարմնի կողմից, որի մի օրինակը պահվում է վարչությունում, իսկ մյուսը տրամադրվում է ոչ պետական կազմակերպությանը: 

IV. ՆՎԻՐԱԲԵՐՈՒԹՅԱՆ ՊԱՅՄԱՆԻ ԿԱՏԱՐՄԱՆ ՆԿԱՏՄԱՄԲ 

ՎԵՐԱՀՍԿՈՒՄԸ ԵՎ ՆՎԻՐԱԲԵՐՈՒԹՅԱՆ ՎԵՐԱՑՄԱՆ ՀԻՄՔԵՐԸ 

25. Սույն կարգին համապատասխան ոչ պետական կազմակերպություններին անշարժ գույքի նվիրաբերության պայմանի վերահսկումն իրականացնում է վարչությունը՝ անշարժ գույքի նվիրաբերության մասին կնքված պայմանագրի դրույթներին համապատասխան: 

26. Ոչ պետական կազմակերպություններին անշարժ գույքի նվիրաբերության պայմանագրում պարտադիր կարգով սահմանվում է, որ՝

1) տվյալ անշարժ գույքը ոչ պետական կազմակերպության կողմից պետք է օգտագործվի միայն հանրակրթական նպատակներով, 

2) ոչ պետական կազմակերպության սեփականատիրոջ փոփոխության, ինչպես նաև ոչ պետական կազմակերպության լուծարման դեպքում նոր սեփականատիրոջն է փոխանցվում նվիրաբերության պայմանի կատարման պարտավորությունը, 

3) անշարժ գույքը նվիրաբերության պայմանին անհամապատասխան օգտագործելու դեպքում նվիրաբերողը կամ նրա իրավահաջորդն իրավունք ունի պահանջել նվիրաբերության վերացում, որի արդյունքում անշարժ գույքը վերադարձվում է նվիրաբերողին կամ նրա իրավահաջորդին:  

27. Անշարժ գույքը նվիրաբերության պայմանին անհամապատասխան օգտագործելու դեպքում նվիրաբերողը կամ նրա իրավահաջորդը պետք է պահանջի  նվիրաբերության վերացում, որի արդյունքում գույքը վերադարձվում է նվիրաբերողին կամ նրա իրավահաջորդին:

28. Սույն կարգի 20-րդ կետին համապատասխան ներդրումային ծրագրի բացասական ընթացիկ գնահատականի դեպքում վարչությունը ոչ պետական կազմակերպության համար սահմանում է մեկ տարի ժամկետ` ներդրումային ծրագրի կատարումը բարելավելու համար: 

29. Երկու տարի շարունակ սույն կարգի 20-րդ կետին համապատասխան ներդրումային ծրագրի բացասական ընթացիկ գնահատականի դեպքում վարչությունը պետք է պահանջի նվիրաբերության վերացում, որի արդյունքում Հայաստանի Հանրապետության կառավարության որոշմամբ գույքը վերադարձվում է նվիրաբերողին կամ նրա իրավահաջորդին:

ՀԻՄՆԱՎՈՐՈՒՄ
<<ՀԱՆՐԱԿՐԹԱԿԱՆ ԾՐԱԳՐԵՐ ԻՐԱԿԱՆԱՑՆՈՂ ՈՉ ՊԵՏԱԿԱՆ ԿԱԶՄԱԿԵՐՊՈՒԹՅՈՒՆՆԵՐԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԱՆՇԱՐԺ ԳՈՒՅՔ ՆՎԻՐԱԲԵՐԵԼՈՒ ԿԱՐԳԸ ՀԱՍՏԱՏԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Իրավական ակտի անհրաժեշտությունը 
<<Հանրակրթական ծրագրեր իրականացնող ոչ պետական կազմակերպություններին Հայաստանի Հանրապետության պետական սեփականություն հանդիսացող անշարժ գույք նվիրաբերելու կարգը հաստատելու մասին>> ՀՀ կառավարության որոշման նախագծի մշակման համար հիմք է հանդիսացել <<Հանրակրթական ծրագիր (ծրագրեր) իրականացնող ոչ պետական կազմակերպություններին պետական սեփականություն հանդիսացող անշարժ գույք նվիրաբերելու սկզբունքներին և չափանիշներին հավանություն տալու մասին>> ՀՀ կառավարության արձանագրային որոշումը, որը հավանության է արժանացել ՀՀ կառավարության 2013 թվականի ապրիլի 18-ի նիստում (արձանագրություն N 29.6/[152373]-13), հարց 24: 

Արձանագրային որոշման 2-րդ կետով տրված հանձնարարականով ՀՀ կառավարությանն առընթեր պետական գույքի կառավարման վարչության պետին և ՀՀ կրթության և գիտության նախարարին հանձնարարվել է երկամսյա ժամկետում համատեղ մշակել և ՀՀ կառավարության հաստատմանը ներկայացնել հանրակրթական ծրագրեր իրականացնող ոչ պետական կազմակերպություններին պետական սեփականություն հանդիսացող անշարժ գույք նվիրաբերելու կարգը, ներառելով կրթական (ուսումնական) գործընթացին նպաստող ներդրումային ծրագրին ներկայացվող պահանջների, ներդրումների փուլայնության, մոնիտորինգի և գնահատման, ներդրումների կատարման հաշվետվության, նվիրաբերության պայմանի վերահսկման, ինչպես նաև պայմանը խախտելու դեպքում՝ նվիրաբերության վերացման վերաբերյալ դրույթները: 

2. Ընթացիկ իրավիճակը և խնդիրները
<<Հանրակրթական ծրագրեր իրականացնող ոչ պետական կազմակերպություններին Հայաստանի Հանրապետության պետական սեփականություն հանդիսացող անշարժ գույք նվիրաբերելու կարգը հաստատելու մասին>> ՀՀ կառավարության որոշման նախագծի ընդունումը պայմանավորված է հանրակրթական ոլորտում նպատակ իրականացնող կազմակերպություններին պետականորեն աջակցելու միջոցով մատուցվող կրթական ծառայությունների որակի բարձրացմամբ:

Վերը նշված որոշման նախագծով առաջարկվում է ներկա փուլում պետական սեփականություն հանդիսացող անշարժ գույքը նվիրաբերվի այն կազմակերպություններին, որոնց ՀՀ կառավարությունն արդեն իսկ հատկացրել է անհատույց օգտագործման կամ վարձակալության: Կարևորագույն հանգամանք է, որ անշարժ գույքի նվիրաբերությունը նախատեսվում է իրականացնել ներդրումային ծրագրի առկայության պարագայում:
3. Առկա խնդիրների առաջարկվող լուծումները
<<Հանրակրթական ծրագրեր իրականացնող ոչ պետական կազմակերպություններին Հայաստանի Հանրապետության պետական սեփականություն հանդիսացող անշարժ գույք նվիրաբերելու կարգը հաստատելու մասին>> ՀՀ կառավարության որոշման նախագծով առաջարկվում է նպաստել կրթական ծրագրեր իրականացնող կազմակերպությունների գործունեությանը: Պետական սեփականություն հանդիսացող անշարժ գույքի նվիրաբերությամբ և կրթական գործընթացին նպաստող ներդրումային ծրագրին համապատասխան պահանջներով, ներդրումների փուլայնությամբ, մշտադիտարկման արդյունքում և ներդրումների կատարման հաշվետվության հիման վրա նախատեսել, որպեսզի կազմակերպությունները բարելավեն իրենց շենքային պայմանները և նյութատեխնիկական բազան՝ ի նպաստ ուսումնական գործընթացի:

4. Տվյալ բնագավառում իրականացվող քաղաքականությունը
Կանոնակարգել պետական սեփականություն հանդիսացող անշարժ գույքը հանրակրթական ծրագրեր իրականացնող ոչ պետական կազմակերպություններին նվիրաբերության գործընթացը, սահմանել պետական սեփականություն հանդիսացող գույքի կառավարման այն առանձնահատկությունները, որոնք կանոնակարգված չեն գույքային հարաբերությունները կարգավորող այլ իրավական ակտերով: 

5. Կարգավորման նպատակը և բնույթը

Հանրակրթական ծրագիր իրականացնող ոչ պետական ուսումնական կազմակերպությանը պետական սեփականություն հանդիսացող անշարժ գույք նվիրաբերելու նպատակը հանրակրթության ոլորտում նպատակային գործունեություն ծավալող կազմակերպություններին պետականորեն աջակցելու միջոցով մատուցվող կրթական ծառայությունների որակի բարձրացմանը նպաստելն է:

6. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից՝ ՀՀ կրթության և գիտության նախարարության աշխատակազմի մասնակցությամբ: 
7. Իրավական ակտի կիրարկման դեպքում ակնկալվող արդյունքը

Պետական սեփականություն հանդիսացող անշարժ գույքի նվիրաբերման հարաբերությունների կանոնակարգումն է, ինչը ներկայումս առանձին իրավական ակտով կանոնակարգված չէ:

<<Հանրակրթական ծրագրեր իրականացնող ոչ պետական կազմակերպություններին Հայաստանի Հանրապետության պետական սեփականություն հանդիսացող անշարժ գույք նվիրաբերելու կարգը հաստատելու մասին>> ՀՀ կառավարության որոշման նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ տեղի չեն ունենա: 

	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Նախագծի ընդունման դեպքում այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանա: 

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Նախագիծը չի հակասում միջազգային պայմանագրերով ստանձնած 

պարտավորություններին և չի առաջացնում նոր պարտավորություններ:

	3
	Այլ տեղեկություններ (եթե այդպիսիք առկա են)

	
	Չկան:


	Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	
	<<Հանրակրթական ծրագրեր իրականացնող ոչ պետական կազմակերպություններին Հայաստանի Հանրապետության պետական սեփականություն հանդիսացող անշարժ գույք նվիրաբերելու կարգը հաստատելու մասին>> ՀՀ կառավարության որոշման նախագիծը տեղադրվել է ՀՀ կառավարությանն առընթեր պետական գույքի կառավարման վարչության ինտերնետային պաշտոնական կայքում՝ www.spm.am – ում: 

	2
	Հասարակության մասնակցությունը նախագծմանը և/կամ քննարկումներին

	
	Այդպիսի մասնակցության անհրաժեշտություն չի առաջացել:

	3
	Այլ տեղեկություններ (եթե այդպիսիք առկա են)

	
	Չկան:


Ա Մ Փ Ո Փ Ա Թ Ե Ր Թ
<<ՀԱՆՐԱԿՐԹԱԿԱՆ ԾՐԱԳՐԵՐ ԻՐԱԿԱՆԱՑՆՈՂ ՈՉ ՊԵՏԱԿԱՆ ԿԱԶՄԱԿԵՐՊՈՒԹՅՈՒՆՆԵՐԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԱՆՇԱՐԺ ԳՈՒՅՔ ՆՎԻՐԱԲԵՐԵԼՈՒ ԿԱՐԳԸ ՀԱՍՏԱՏԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՊԵՏԱԿԱՆ ՄԱՐՄԻՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐՆ ՈՒ ԱՌԱՋԱՐԿՈՒԹՅՈՒՆՆԵՐԸ ՀԱՇՎԻ ԱՌՆԵԼՈՒ ՎԵՐԱԲԵՐՅԱԼ
	Առարկության, առաջարկության հեղինակը,

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացու-թյուն
	Կատարված փոփոխությունները

	1
	2
	3
	4

	1. ՀՀ կրթության և գիտության նախարարություն,

№ 01/12.2/5088-13,

16.05.2013թ.

	Առաջարկել են` 

1. Նախագծի II.գլխում 

1) 9-րդ կետի 3-րդ ենթակետում «ոչ պետական» բառերից առաջ լրացնել «Հանրակրթական գործունեության մասով» բառերը. 

2) 9-րդ կետի 4-րդ ենթակետում «ոչ պետական» բառերից հետո «կազմակերպության սաների»  բառերը փոխարինել «հանրակրթական ուսումնական հաստատության սովորողների» բառերը:
	1. Ընդունվել է մասամբ:


	1) նախագծի հավելվածով հաստատված Կարգի I գլխի 1)-ին ենթակետով սահմանված է «ոչ պետական կազմակերպություն» հասկացությունը, որի իմաստով տվյալ նախագծով կանոնակարգվող հարաբերությունները վերաբերում են միայն հանրակրթական ծրագրեր իրականացնող կազմակերպություններին:

2) ընդունվել է՝ նախագիծը լրամշակվել է: 

	
	2.  11-րդ կետի՝ 
1) «կողմից» բառից հետո հանել  «ներկայացված» բառը, իսկ  «բովանդակի» բառը փոխարինել  «ներառի» բառով,

2) 3)-րդ ենթակետում «մարդկային կապիտալում իրականացվող» բառերը փոխարինել «աշխատողների մասնագիտական կարողոթյունների կատարելագործմանն ուղղված» բառերով,

3)  3)-րդ  ենթակետից հետո շարադրել նոր 4)-րդ և 5)-րդ  ենթակետեր հետևյալ բովանդակությամբ.

«4)  սոցիալապես անապահով ընտանիքների երեխաների և օժտված  երեխաների կրթության հովանավորմանն ուղղված ներդրումների նկարագրությունն ու չափը»,
«5) հանրակրթության ոլորտում նորարարական կամ ուսումնատեխնիկական բազայի արդիականացման  աշխատանքների ուղղությամբ կատարվող ներդրումային ծրագրերի նկարագրությունը»:
	2. Ընդունվել է: 
	2. Նախագիծը լրամշակվել է:

	
	3. 13-րդ կետի 1)-ին ենթակետում «անշարժ գույքն» բառերց հետո լրացնել «գտնվում է որևէ պետական կառավարչական հիմնարկի կամ» բառերը,
	3. Ընդունվել է: 
	3. Նախագիծը լրամշակվել է:

	
	4.Նախագծի  IV  գլխի  20–րդ կետում.
1) 3)-րդ ենթակետի «մարդկային կապիտալում իրականացվող» բառերը փոխարինել «աշխատողների մասնագիտական կարողությունների կատարելագործմանն ուղղված» բառերով

2) 3)-րդ  ենթակետից հետո շարադրել  նոր 4)-րդ և 5)-րդ  ենթակետեր հետևյալ բովանդակությամբ.

«4) սոցիալապես անապահով ընտանիքների երեխաների և օժտված երեխաների  կրթության հովանավորմանն ուղղված ներդրումների նկարագրությունը,չափը, կատարված աշխատանքների փաստաթղթային հիմնավորումը,», 

«5) հանրակրթության ոլորտում նորարարական կամ ուսումնատեխնիկական բազայի արդիականացման  աշխատանքների ուղղությամբ կատարված ներդրումային ծրագրերի նկարագրությունը, կատարված աշխատանքների փաստաթղթային հիմնավորումը:»
	4. Ընդունվել է: 
	4. Նախագիծը լրամշակվել է:

	
	5. Հիմք ընդունելով ՀՀ  կառավարության  2013 թ.ապրիլի 18-ի նիստի N 15 արձանագրային  որոշման Հավելվածի 2-րդ կետը նախագծի V գլխի 29–րդ կետից հանել 5)-րդ ենթակետը:
	5. Ընդունվել է:
	5. Նախագիծը լրամշակվել է, տվյալ ենթակետը հանվել է: 

	2. ՀՀ կրթության և գիտության նախարարություն,

№ 01/12.2/5756-13,

31.05.2013թ.
	Առաջարկություններ և առարկություններ չունեն:
	-
	-

	3.ՀՀ ֆինանսների նախարարություն,

№ 1/4.5-1/7560-13,

03.06.2013թ.
	Առաջարկություններ և դիտողություններ չունեն:
	-
	-

	4.ՀՀ տարածքային կառավարման նախարարություն,

№03/15/3198-13,

17.06.2013թ.
	Առաջարկել են` 

1. Որոշման նախագծով հաստատվող կարգի 21-րդ կետի <<կազմակերպությունը պետք է տրամադրի բոլոր այն փաստաթղթերը, որոնք անհրաժեշտ են մոնիտորինգի իրականացման համար>> դրույթը խմբագրման կարիք ունի, քանի որ ՀՀ Սահմանադրության 83.5-րդ հոդվածով սահմանված է, որ ֆիզիկական և իրավաբանական անձանց իրավունքների և ազատությունների սահմանափակումները, նրանց պարտականությունները, ինչպես նաև պատասխանատվության տեսակները, չափերը, պատասխանատվության ենթարկելու կարգը, հարկադրանքի միջոցներն ու դրանք կիրառելու կարգը, ֆիզիկական և իրավաբանական անձանց կողմից վճարվող հարկերի, տուրքերի և այլ պարտադիր վճարների տեսակները, չափը, վճարման կարգը սահմանվում է բացառապես ՀՀ օրենքներով: Ուստի առաջարկում ենք փոփոխություն կատարել նաև համապատասխան օրենքներում:
	1. Չի ընդունվել:
	1. Որոշման նախագծով հաստատվող կարգի 21-րդ կետը վերաբերվում է նվիրաբերության պայմանագրի պահանջների կատարմանը և այդ մասին նշված է նախագծի 22-րդ կետում. <<22. Վարչության կողմից իրականացվող ներդրումային ծրագրի ընթացքի մոնիտորինգը չի կարող դուրս գալ անշարժ գույքի նվիրաբերության պայմանագրով նախատեսված պայմանագրային պարտավորությունների իրականացման նկատմամբ հսկողության շրջանակից:>>:
Այս իմաստով, խոսքը չի վերաբերում իրավաբանական և ֆիզիկական անձանց համար լրացուցիչ սահմանափակումների կիրառմանը, իսկ պայմանագրով սահմանված դրույթների կատարման մոնիտորինգը նվիրաբերողի (պայմանագրի կողմի) իրավասությունների սահմաններում է: 

	
	2. Որոշման նախագծով հաստատվող կարգի 26-րդ կետի 3-րդ ենթակետը և 27-րդ կետը կրկնվում են:
	2. Չի ընդունվել:
	2. Որոշման նախագծով հաստատվող կարգի 26-րդ կետի 3-րդ ենթակետով սահմանվում են պայմանագրի պարտադիր պայմանները, իսկ 27-րդ կետով սահմանվում է նվիրաբերության վերացման պայմանը, ուստի կրկնությունը տեղին է: 

	
	3. Որոշման նախագծով հաստատվող կարգի 29-րդ կետի <<կարող է պահանջել>> բառերը փոխարինել <<պահանջում է>> բառերով:
	3. Ընդունվել է: 
	3. Նախագիծը լրամշակվել է:

	5. ՀՀ արդարադատության նախարարություն,

№ 01/3586-13,

21.06.2013թ.
	1.Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:
	-
	-

	
	2. 2.Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ կարգի 12-րդ կետի 2-րդ ենթակետից անհրաժեշտ է հանել «կազմակերպական-իրավական տեսակը» բառերը՝ նկատի ունենալով Հայաստանի Հանրապետության քաղաքացիական օրենսգրքի 58-րդ հոդվածի 1-ին մասի պահանջները:
	2. Ընդունվել է: 
	2. Նախագիծը լրամշակվել է:

	
	3.Նախագծում իրավական այլ ակտերի նորմերի անհարկի կրկնություններ առկա չեն:

	-
	-

	
	4.Նախագծում անհրաժեշտ բոլոր հարցերը կարգավորված են:
	-
	-

	
	5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
	-
	-

	
	6. Նախագծում առկա են խմբագրման և հստակեցման կարիք ունեցող դրույթներ: Այսպես՝ 

1/ կարգի 6-րդ կետի 1-ին ենթակետում անհրաժեշտ է հստակ նշել ներկայացվող տեղեկությունները:

2/ Կարգի 11-րդ կետի 2-րդ ենթակետում «մասին» բառից հետո անհրաժեշտ է լրացնել «Հայաստանի Հանրապետության կառավարության» բառերը:

3/ Կարգի 29-րդ կետում «արդյունքում» բառից հետո անհրաժեշտ է լրացնել «Հայաստանի Հանրապետության կառավարության որոշմամբ» բառերը:
	6. Ընդունվել է: 
	6. Նախագիծը լրամշակվել է:

	
	7. Օրենսդրական տեխնիկայի կանոնները մասամբ  պահպանված  չեն: Այսպես՝

1/ նախագծի հավելվածով հաստատված կարգի /այսուհետ՝ կարգ/  5-րդ կետի «Հայաստանի Հանրապետության» բառերից հետո անհրաժեշտ է լրացնել «կառավարության» բառը: Նույն կետի վերաբերյալ հայտնում ենք, որ վերջինս անհրաժեշտ է  խմբագրել՝ նշելով Հայաստանի Հանրապետության կառավարության 1998 թվականի մարտի 27-ի «Մասնավորեցվող պետական գույքի հաշվեկշռային և շուկայական մեթոդով գնահատման կարգի մասին» թիվ 209 որոշման կրճատ անվանումը՝ նկատի ունենալով «Իրավական ակտերի մասին» Հայաստանի Հանրապետության օրենքի 43-րդ հոդվածի պահանջները: Նույն դիտողությունը վերաբերում է նաև 7-րդ կետի 5-րդ ենթակետին:  

2/ Կարգի 24-րդ կետի «ղեկավարության» բառն անհրաժեշտ է փոխարինել «գործադիր մարմնի» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի  պահանջները:
	7. Ընդունվել է: 
	7. Նախագիծը լրամշակվել է:

	
	8. Նախագիծն անհրաժեշտ է համապատասխանեցնել սույն եզրակացության 2-րդ, 6-րդ և 7-րդ կետերին:
	8. Ընդունվել է: 
	8. Նախագիծը լրամշակվել է:

